NË RREGULLOREN “PËR SISTEMET E AVIONËVE PA PILOT DHE OPERATORËT E SISTEMEVE TË AVIONËVE PA PILOT”, MIRATUAR ME URDHRIN E MINISTRIT NR. 114, DATË 6.6.2022, BËHEN SHTESAT DHE NDRYSHIMET SI MË POSHTË:
1. Neni 3 ndryshohet si më poshtë:

(a) pika (32) zëvendësohet si më poshtë:

'(32) 'sistemi i avionëve pa pilot' ('UAS') është një avion pa pilot, siç përcaktohet në nenin 3 pika 2, të VKM nr. 1095, datë 24.12.2020 “Për miratimin e kërkesave thelbësore në fushën e aviacionit civil” i ndryshuar, dhe njësia e tij e kontrollit dhe monitorimit;

(b) pika (20) zëvendësohet si më poshtë:

'(20) 'njësia e kontrollit dhe monitorimit' ('CMU') është pajisja për të kontrolluar dhe monitoruar avionët pa pilot nga distanca, siç përcaktohet në pikën 17, të nenit 3, VKM nr. 1095, datë 24.12.2020 “Për miratimin e kërkesave thelbësore në fushën e aviacionit civil”, i ndryshuar;

(c) pika (36) zëvendësohet si më poshtë: 
'(36) 'Shërbimi i lidhjes C2' është një shërbim komunikimi i të dhënave midis avionit pa pilot dhe CMU-së për qëllime të menaxhimit të fluturimit;

2. Neni 19 ndryshohet si më poshtë:

(a) pika 1 zëvendësohet si më poshtë:

'1. Projektimi, prodhimi dhe mirëmbajtja e UAS-së do të certifikohet nga Autoriteti i Aviacionit Civil (AAC), nëse UAS(Sistemi i Avionit pa Pilot)  përmbush një nga kushtet e mëposhtme:

(a) ai ka një dimension karakteristik prej 3 m ose më shumë dhe është projektuar për të operuar mbi grumbullime njerëzish, përveç nëse UA (Avioni Pa Pilot)  është më i lehtë se ajri;

(b) është projektuar për transportimin e njerëzve;

(c) është projektuar për qëllime të transportimit të mallrave të rrezikshme dhe kërkon një nivel të lartë qëndrueshmërie për të zbutur rreziqet për palët e treta në rast aksidenti;

(d) është parashikuar të përdoret në kategorinë “specifike” të operimeve të përcaktuara, sipas nenit 5, të Urdhrit Nr. 143, datë 18.07.2022 “Për Miratimin e rregullores mbi rregullat dhe procedurat për operimin e avionëve pa pilotë” dhe autoriteti kompetent ka dalë në përfundim, në përputhje me Nenin 12(1) të së njëjtës Rregullore, mbi bazën e vlerësimit të rrezikut të kryer nga operatori i UAS sipas Nenit 11 të saj, se rreziku i operimit nuk mund të zbutet në mënyrë të mjaftueshme pa certifikimin e UAS.
(b) shtohet paragrafi 1a si më poshtë:

'1a. Paragrafi 1 nuk zbatohet për UAS-të (Avionët pa Pilotë) që janë projektuar ose modifikuar posaçërisht për qëllime kërkimore, eksperimentale ose shkencore, dhe ka të ngjarë të prodhohen në numër shumë të kufizuar. Operimi i UAS-ëve (Avionëve pa Pilotë) të tilla do t'i nënshtrohet një lejeje për fluturim në përputhje me Nënpjesën B të Aneksit I të Urdhrit të Ministrit Nr. 57, datë 13.03.2024 “Për miratimin e rregullores për përcaktimin e rregullave zbatuese të vlefshmërisë ajrore dhe të çertifikimit mjedisor të mjeteve fluturuese dhe të produkteve që kanë lidhje me to, pjesëve dhe pajisjeve, si dhe çertifikimin e organizatave të projektimit dhe prodhimit”.';

(c) paragrafi 2 zëvendësohet si më poshtë:

'2. Një UAS që përmbush kushtet e specifikuara në paragrafin 1 duhet të jetë në përputhje me kërkesat e zbatueshme të përcaktuara në Urdhrin e Ministrit Nr. 57, datë 13.03.2024 “Për miratimin e rregullores për përcaktimin e rregullave zbatuese të vlefshmërisë ajrore dhe të çertifikimit mjedisor të mjeteve fluturuese dhe të produkteve që kanë lidhje me to, pjesëve dhe pajisjeve, si dhe çertifikimin e organizatave të projektimit dhe prodhimit”, Urdhrin e Ministrit Nr.61, datë 18.03.2024 “Për miratimin e rregullores për specifikimet shtesë të vlefshmërisë ajrore për një tip të caktuar të operimeve” dhe rregullat e detajuara për vazhdueshmërinë e vlefshmërisë ajrore të sistemeve të certifikuara të avionëve pa pilot dhe komponentëve të tyre, si dhe mbi miratimin e organizatave dhe personelit të përfshirë në këto detyra , në përputhje me Rregulloren e deleguar të Komisionit Evropian 2024/1107, kur këto të fundit të jenë të zbatueshme në Shqipëri;

(d) paragrafi 2a shtohet si më poshtë:

'2a. UAS  (Avionët pa Pilotë) të certifikuara për arsye të tjera nga ato të specifikuara në paragrafin 1 duhet të jenë në përputhje me kërkesat përkatëse të përcaktuara në Urdhrin e Ministrit Nr. 57, datë 13.03.2024 “Për miratimin e rregullores për përcaktimin e rregullave zbatuese të vlefshmërisë ajrore dhe të çertifikimit mjedisor të mjeteve fluturuese dhe të produkteve që kanë lidhje me to, pjesëve dhe pajisjeve, si dhe çertifikimin e organizatave të projektimit dhe prodhimit” dhe në Urdhrin e Ministrit Nr. 61, datë 18.03.2024 “Për miratimin e rregullores për specifikimet shtesë të vlefshmërisë ajrore për një tip të caktuar të operimeve”.;

3. Aneksi ndryshohet si më poshtë:
(1) në PJESËN 2 'Kërkesat për një sistem avioni pa pilot i klasit C1', pika (15) zëvendësohet si më poshtë:

'(15) t’i sigurojë pilotit në distancë një paralajmërim të qartë kur bateria e UA-së ose e CMU-së së saj arrin një nivel të ulët, në mënyrë që piloti në distancë të ketë kohën e mjaftueshme për të ulur në mënyrë të sigurt UA-në;

(2) në PJESËN 3 'Kërkesat për një sistem avioni pa pilot i klasit C2', pika (17) zëvendësohet si më poshtë:

'(17) t’i sigurojë pilotit në distancë një paralajmërim të qartë kur bateria e UA-së (Avionit pa Pilot) ose e CMU-së së saj arrin një nivel të ulët, në mënyrë që piloti në distancë të ketë kohën e mjaftueshme për të ulur në mënyrë të sigurt UA-në (Avionin Pa Pilot);'

(3) në PJESËN 4 'Kërkesat për një sistem avioni pa pilot i klasit C3', pika (13) zëvendësohet si më poshtë:

'(13) ) t’i sigurojë pilotit në distancë një paralajmërim të qartë kur bateria e UA-së (Avionit Pa Pilot) ose e CMU-së së saj arrin një nivel të ulët, të tillë që piloti në distancë të ketë kohën e mjaftueshme për të ulur në mënyrë të sigurt UA-në (Avionin Pa Pilot);
